
আনাগই বুলি পুনৰপি পঠাইলন্ত॥৯॥

পঠাইল ভকত বোলা সমস্তে আসোক।

সভাত আছিলা মানে কালি যত লোক॥

শুনিয়া সমস্ত লোক আইল ভাটি বেলা।

মিঠাই চৰু লৈয়া ৰাম দাসো পাছে গৈলা॥১০॥

কহিলা শঙ্কৰদেৱে স্বপ্নৰ কথাক।

বিধৱা ব্ৰাহ্মণী এক দেখিলন্ত আক॥

শুনিয়া সমস্ত লোকে বিস্ময় মানিলা।

বহুলোক বিলাইলে নাটিবন্ত জানিল॥১১০॥

বোলন্ত কৰিয়ো গুড়ি তেবেসে আটিব।

অল্প অল্প কৰি আক সমস্তক দিব॥

হেন শুনি তাক গুড়ি মাধৱে কৰিলা।

ৰাম ৰাম গুৰুক প্ৰথমে আনি দিলা॥১২॥

শঙ্কৰদেৱক দিবে যেন্তে উঠিলন্ত।

দুই হাত পাতি মহা সাদৰে লৈলন্ত॥

সমস্ত ভকতে উঠি উঠিয়া লৈলন্ত।

দিল মাত্ৰ তেখনে ভোজন কৰিলন্ত॥১৩॥







—জগন্নাথৰ কৃপা—






অনন্তৰে সব লোক ঘাৰাঘৰি গৈল।

শুনা পাছে আৰো একদিন যেন ভৈল॥

সমস্ত ভকত সমে বসিয়া শঙ্কৰ।

কহন্ত কৃষ্ণৰ কথা মহা মনোহৰ॥১৪॥

ৰামদাস মাত্ৰ সিটো নাহিকে সভাত।

